
Kriteret për përkrahje të pjesëmarrjes në aktivitete të EVP-së

Kriteret e përgjithshme

· Aktiviteti për të cilin kërkohet përkrahja duhet të tregojë qartë rëndësinë e tematikës në raport me politikat e përgjithshme shëndetësore në Kosovë;

· Aktiviteti duhet t’i adresohet problemeve aktuale në sistemin shëndetësor dhe të tregojë afinitetin për të dhënë kontribut në përmirësimin e shëndetit;

· Të dëshmohet kredibiliteti i aktivitetit, organizatorit dhe tematikës së aktivitetit për të cilin kërkohet përkrahja në pjesëmarrje;

· Përkrahja financiare do të ndahet vetëm për profesionistët shëndetësor me rol aktiv në aktivitet (përfitimi i njohurive nga aspekti praktik);

· Tubimi duhet të jetë nga lëmia specifike specialistike që i përgjigjet fushës së specializimit të aplikuesit;

· Njohuritë e fituara nga aktiviteti duhet të jenë të aplikueshme në punën që e ushtron pjesëmarrësi;

· Aplikuesi duhet të jetë i aftë të flasë dhe të kuptojë gjuhën e aktivitetit.

· Aplikuesi duhet të pajiset me certifikatën apo vërtetimin e pjesëmarrjes dhe këtë ta dorëzojë së bashku me raportin e detajuar për aktivitetin, përfshirë angazhimin dhe përfitimet e pjesëmarrësit. 

Kriteret e veçanta 

· Kriteret e veçanta të cilat duhet t’i përmbush aplikuesi për përkrahje financiare të pjesëmarrjes në aktivitete të EVP-së përcaktohen me marrëveshjen e bashkëpunimit mes Odës dhe Institucionit Shëndetësor pranë të cilit aplikuesi ushtron veprimtarinë mjekësore.

Të gjitha vendimet financiare do të jenë në varësi prej disponibilitetit financiar të OMK.


Kriteret për përkrahje financiare të organizimit të aktivitetit për EVP

Aktiviteti duhet të jetë në shërbim të parimeve për të kontribuar në politikat e mira shëndetësore në Kosovë dhe prioritetet e përcaktuara në sistemin shëndetësor të Republikës së Kosovës.

Dobia e pritur

Objektivat dhe përmbajtja e aktivitetit duhet të adresojnë çështje dhe tema me qëllim për të ndikuar në përmirësimin dhe ruajtjen e shëndetit të popullit të Kosovës.

Cilësimi i saktë i programit - lloji i programit që do të ndiqet nga pjesëmarrësit.

Aplikueshmëria dhe këmbimi i njohurive dhe përvojave të fituara në pjesëmarrje të aktivitetit nga pjesëmarrësit.

Të gjitha vendimet financiare do të jenë në varësi prej disponibilitetit financiar të OMK.





Caktimi i taksave administrative me rastin e Akreditimi të aktiviteteve do të bëhet siç vijon më poshtë:

1. Paraqitja e aktivitetit me kërkesë për akreditim duhet të bëhet së paku pesëmbëdhjetë (15) ditë para datës së zhvillimit të aktivitetit;
2. Aktivitetet e Shoqatave Profesionale me status joprofitabil me kuotizime - pagesa prej 300.00 € deri në 500.00 € për procedura administrative;
1. Kongreset - 500.00 €;
2. Simpoziumet dhe Seminaret me pjesëmarrje ndërkombëtare - 400.00 €;
3. Konferenca vendore pa pjesëmarrje ndërkombëtare - 300.00 €;
4. Konferenca vendore me pjesëmarrje ndërkombëtare - 400.00 €.


3. Aktivitetet e Shoqatave Profesionale me status joprofitabil si dhe aktivitetet e organizuara nga Institucionet Publike të Arsimit të lartë të akredituara nga organi kompetent i MASHT pa kuotizime - Falas; 
4. Aktivitetet e organizuara nga kompanitë prodhuese farmaceutike si dhe kompanitë tregtare farmaceutike, shtesave ushqimore (food supliment) dhe mjeteve, aparaturave dhe pajisje mjekësore - pagesa prej 700.00 € për procedura administrative. 
5. Aktivitetet e organizuara nga institucionet e arsimit të lartë të akredituara nga organi kompetent i Ministrisë së Arsimit, Shkencës dhe Teknologjisë, subjektet biznesore që kanë veprimtarinë e regjistruar të ndërlidhur me fushën e mjekësisë me përjashtim të kompanive sipas paragrafit 4, të gjithë personat e tjerë fizik dhe juridik me kusht të jenë të licencuar për aftësim profesional - pagesa prej 600 €uro.


